
周日沙田十一場草地賽排位配搭表
彩
池
說
明

孖寶：一至十一場
四重彩：二至十一場
第一口孖Ｔ：四、五場
第二口孖Ｔ：七、八場
第三口孖Ｔ：十、十一場
三Ｔ：五、六、七場
三寶：九至十一場
六環彩：六至十一場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

史立德養喺賀賢馬房兩隻
「先生」，分別係「真先
生」同埋「索先生」，近期兩
隻馬演出都激到馬主彈彈吓，
「真先生」最近跑場泥地千二
米，由蘇狄雄騎，臨場落飛，
點知出閘未幾，就幾乎拉停咁
滯，賽後報告話隻馬右後腿不

良於行，搞到史先生幾咁冇癮，差唔多
冇跑過就輸。
至於「索先生」，上場由潘頓騎，起

步遊咗輪花園，終點前追入一席第四
名，最終以兩個身位輸俾嗰隻「合作愉
快」，由於呢隻馬當時被捧到只得兩倍
嘅大熱門，令到唔少馬迷大感失望，今
次再出，幕後急急換上莫雷拉壓陣，希
望可以補鑊，而馬房方面亦都好緊張，
近期備戰積極到加零一，至於馬主史立
德，周四下午入倉探班，剛好「索先
生」副練李兆錚及「宅大大」劉家泰喺
機坪踱完步返嚟，經過清理工夫後，馬
主親自餵飼甘筍俾隻「索先生」，仲同

埋入倉嘅朋友，用相機影相留念。「先生」系
馬，除養咗喺賀賢馬房之外，史立德亦養咗唔
少馬喺老拍檔何良個倉，目前仍有「好加加」
同埋「威先生」養喺呢個倉，前駒係史生個千
金史佩加嘅，後駒係佢公子史昊洺嘅，雖然
「好加加」今季仲未有頭馬交出，但「威先
生」經已贏出三場賽事，算已有交代，整體上
何良練呢一系馬成績
都唔差，而「索先
生」及「真先生」賀
賢仲冇成績交出嘅
話，呢一對馬分分鐘
會歸隊都唔定，所以
呢次「索先生」列
陣，莫講馬主史恨
贏，連倉主都一樣。

索
先
生
唔
贏
要
歸
隊

賀 賢

周日將上演今季首場新馬賽，路
程為一千米，只得「秘密武器」、
「幸運神駒」、「阿凡達」、「鎏
金驃」及「兄弟熊」五駒咁大把，
出馬數目創今季最少紀錄，第二少

是上月十三日第一班千
六米得六駒，那場由

「駿馬名駒」勝出。新馬賽五駒
中，僅「兄弟熊」是兩歲南半球馬
負一二○磅，其餘全是三歲北半球
馬負一二九磅，其中「秘密武
器」、「阿凡達」及「兄弟熊」均

曾試閘取勝，尤其「兄弟熊」三次
試閘得一冠兩亞成績，同父「添好
運」及「宇宙車神」今季開上征
途均首兩仗內取勝可見早熟，「兄
弟 熊 」 初
出 自 難 掉
以輕心。

兄弟熊早熟食頭圍

周日於沙田跑十一場草地日賽，採用C跑道，由於賽道
較狹窄，馬匹在直路常有擠碰事件發生，所以前領馬往往
有機可乘放到。今季在此跑道成績最好之練馬師是蔡約
翰，有十八場頭馬，騎師是莫雷拉，有三十四場頭馬。
頭場下午十二時三十分開跑。巫斯義、黎海榮與郭能停
賽，賴維銘養傷，雷景勳和蔣嘉琦復出，何澤堯與田
泰安下次停賽，史卓豐延遲停賽，楊明綸四月十日生

日。三Ｔ有一千三百三十多萬元累積，六環彩無累積。

新馬、一○○○米。「秘密武器」
賽前試一千米草閘輕勝對手，明刀

明槍做足工夫決心一出即鍊。「阿凡達」
五試大閘狀態越磨越利，眼見進度突飛猛
進，勇熟程度已有一定水準。「兄弟熊」
全場唯一南半球馬，三次試閘一冠兩亞，
與「添好運」同父，早熟馬可即食。「幸
運神駒」來港四試大閘表現一般，進度方
面不及對手，今次初出先熱身。「鎏金
驃」在港同父馬較遲熟及擅中距離，開操
進度循序漸進狀態好而未足。

第五班、一四○○米。「神光輝
耀」季內出戰四班賽一再跑近，自

購馬初降五班隨時會有驚喜演出。「領先
直前」新勝同程姿態確實輕鬆，抖夠打王
牌再來，弱組場合可謀添食。「精益旅
程」唯一出戰五班一役立追跑獲亞軍，減
好分重返此班又見食指動。「掌握時機」
近仗走勢已有山雨欲來之感，試好泥閘再
來，提防平地一聲雷。「無敵劍俠」過去
兩捷全在此程錄得，處身五班有利，今次
返強項應會郁手。

第五班、一二○○米。「衝鋒友」
四歲仔落到五班優勢不言而喻，埋

門操練積極，出擊目標在今場。「齊齊歡
欣」質新當打季內已在五班取得兩場頭
馬，大告悉心操好似意猶未盡。「輕越直
前」十歲老黃忠上場贏馬姿態出色，賈其
餘勇轉跑田草大可食住上。「名駒」前仗
四班此程曾經追獲季軍，現居五班有利，
狀態大勇可作配腳敲。「搶鏡」近兩場出
戰谷中短途賽事均獲取獎金，今回重返唯
一上名路程要重視。

第四班、一二○○米。「索先生」
上場閃閃身得第四名跑法車前倒後

有目共睹，今次易配上陣決心拚個明白。
「快樂火龍」初出同程放入一席冷腳，熱
身後進度一日千里，操好補中在望。「駿
明珍寶」上仗出戰直路賽姍姍來遲跑第五
名，增程二百更利追可以爭腳。「萬事
欣」上場重返四班排劣檔都放得有聲有色
跑獲第三名，試準再來可贏番一場交代。
「好性格」初出票數冷落下輸近已見露
光，省完一場再上征途隨時搗亂大局。

第四班、一六○○米。「甜統」近
仗一再捧成熱門有後上姍姍來遲鏡

頭，索性扳上千六上陣應有計。「綽綽有
餘」上仗千四米見直路後追不俗，跑長二
百米更合腳法，有權入三甲。「知道勝」
落五班後一連兩仗追獲亞軍，今次回升四
班如釋重負可介入戰團。「勝算高」季內
四戰取一亞兩殿成績，目前處身四班有
利，隨時可施放冷箭。「神電金剛」季內
兩捷全在五班賽錄得，回升四班雖曾上名
但欠班利限作配。

第四班、一○○○米。「快寶駒」
季內兩勝直路賽之後仍可留在四班

優勢明顯，大勇馬有力謀添食。「金沙
鑽」近期兩戰均在同程後上獲季軍追勢凌
厲，熱夠身再來可更進一步。「御風雲」
初出直路賽票數甚勁跑梗頸四應有損失，
熱身再來決心收復前失。「有衝勁」近仗
三班都有後追接近鏡頭，自購馬落到四班
已非昔日吳下阿蒙。「炸魚薯條」畢竟季
內曾勝同班同程，今次重返食胡直路賽上
陣隨時可變身。

第三班、一二○○米（香港中文大
學校友會聯會盃）。「乘勢好運」

上仗四班締佳速取得連捷，大熟當打馬升
上三班仍可取三連霸。「迫擊炮」剛戰末

段受連番夾擊獲季欠運，形勢轉好大可還
我本色。「健康歡笑」跑此程曾與「澳斯
卡」串Ｑ，棄同日贏馬千四米縮程必有圖
謀。「太陽旺旺」在澳洲於千二及千六米
贏馬，兩試大閘走勢吸引初出已要提防。
「一馬當先」上仗直路上失平衡未能展
步，復課加強打磨勇態冒起再俾機會。

第三班、一八○○米（北京會所週
年盃）。「小米周」上場打吡大賽

初跑二千都得第六，回師三班縮程千八米
有贏馬本錢。「星爾頓」近兩戰田草千八
米俱跑第三名未竟全功，比勝時低三分已
可反彈。「閃電王」上仗谷草打到啡燈成
大熱得第五，跑回得亞軍途程大可本利歸
還。「醉必勝」大前仗Ｃ欄同程贏馬，今
次重遊舊路又響起出擊訊號，爭霸分子。
「將才」季內跑過五場後成熟程度大躍
進，自購馬已適應水土提防露出真面目。

第三班、一六○○米。「高利多」
今季四戰千六米取得兩冠兩殿，大

熟馬步入穩定期有力再接再厲。「宅大
大」上仗末段受困遲遲望空得第四，今戰
跑外地曾勝一哩可爭入三甲。「大運舞
台」上仗同程拚入亞軍勇態重現，評分比
勝時多一分有力謀取補中。「紅駿」上仗
同程慢閘後追得第三名，今次若不故態復

萌定可給予大局威脅。「紅海灣」最近一
連兩場千四米後追不弱，今次加程二百米
料正中下懷，值得跟進。

第三班、一四○○米。「狀元才」
剛戰贏馬姿態易如拾芥展皇者風

範，三班過客再跑勝途篤定連捷。「勇少
爺」上仗落四班同程一擊即中，開竅後重
返三班改負輕磅一樣有得揮。「鴻圖飛
星」上仗初跑千四即獲亞軍，成熟及狀態
大幅進步再接再厲可補中。「勁嘉輝」今
季跑過多仗只取得五亞一季軍，搏開未贏
馬匆匆再戰砌贏為止。「萬馬飛騰」上次
加程跑一哩無功，重返曾贏「歡樂一生」
之千四米又動食指。

第二班、一四○○米。「天時駿
駒」上場力壓「佳龍駒」取勝水準

優異，蹄下敗將再出亦已經補中，反映本
身該席頭馬水準高，七歲老馬賈其餘勇可
添食。「馬跑得」季內三戰取亞季殿各
一，埋門贏好泥閘，重返千四米決心爭出
頭。「神威敖翔」上仗外疊衝贏對手打開
勝門難度甚高，開竅後升班仍可取連捷。
「再出奇」近兩仗在三班頂磅曾得亞
軍，升上二班如釋重負有權收復失地。
「天合」前仗曾經在同程拚入亞軍，季中
狀態已跑起再戰此程有力響勝鼓。

監場董事：葉澍、蔡克剛
跑 道：C
三Ｔ多寶：$13,312,362
六環彩多寶：無
停賽騎師：巫斯義、黎海榮、郭能
生日騎師：楊明綸（4月10日）
第九場⑥奇真（左前蹄不良於行）退出比賽

